
GAUTENG DEPARTMENT OF EDUCATION

SENIOR CERTIFICATE EXAMINATION

SETSWANA PUO YA BOBEDI SEEMOGODIMO
(Pampiri ya Ntlha)

NAKO:  diura tse 2½

MADUO: 90

ELA TLHOKO:

· Dipotso tsotlhe di tshwanetse go arajwa ka Setswana.
· Simolola potso nngwe le nngwe mo tsebeng e ntšhwa.
· Tlhaloganya potso pele o e araba.
· Bothakga le mokwalo o o buisegang di tla okeletsa motlhatlhojwa maduo.


KAROLO YA A

Araba dipotso tse PEDI fela go tswa go tse tharo go tse o di neilweng

POTSO YA 1

1.1 Kwala pegelo e e feletseng malebana le dipatlisiso tse o neng o di dira motseng wa gaeno tebang le bosenyi jo bo aparetseng lefatshe.

1.2 O tlhokega go phasalatsa ntwa ya mabole ya sekgele sa Aforika Borwa.  Bontsha ka botlalo gore o tla phasalatsa ntwa e jang.

1.3 Kwala lekwalo le ka lona o neelang tsala ya gago maele a go tila go intsha setlhabelo sa bolwetse jwa AIDS bonolo.

2x20=[40]

KAROLO YA B

POTSO YA 2

Dirisa temana e e latelang go araba dipotso tse di tlhagelelang fa tlase:


Batho bangwe ba diilwe ke lefufa.  Lefufa ke selo se motsogapele a reng se kile sa apewa le lejwe, lejwe la butswa, la letefala la ba la nyerologa mme lona la sala le gwaletse le retetse.

Lefufa le botlhole go gaisa botlhole jwa kilano, boloi le dipolaano.  Gantsi batho ba ba aparetsweng ke mmaba yo, ke ba ba iteileng se fololetse mo botshelong.  Ke batho ba ba neng ba eleditse go fitlhelela dilo dingwe mo botshelong mme ba tlholega.  Lefufa le tsalwa ke go itsemeletsa le botlapa e re fa batho bangwe ba itima boroko go ipaakanyetsa bokamoso go bo go twe ba a ikgantsha.


Lefufa le ilana le thuto gotlhelele.  Le ila monko wa yona.  Batho ba ba rutegileng ba tshwere bothata.  Ga twe ba a ikgantsha le fa go sa nna jalo.  Lefufa le maaka ke di ya thoteng di bapile.  Le ilana le tswelelopele ya botshelo.

Fa motho a phela sentle, a tlamela ba lelapa la gagwe sentle, ga twe o a ikgantsha.  Metlapa e e paletsweng e simolola go mo tshwarela makgotlana.  Ka lefufa le ratana thata le tshebi, o fitlhele go konnwe /obilwe ditlhogo go sejwa batho ba ba itekang mo botshelong.

Batho ba le bantsi ba ile ga maotwana hunyela ka ntlha ya lefufa.  Bangwe ba loilwe ke boralefufa fa boralefufa bangwe ba sule ka go ikepela mamena, ba re ba lowa batho bangwe mme ba fitlhela e se basimane.  Fa o le lefufa o dilela go ya pele gonne lone ga le na maungo.  Lefufa ke sejo se segolo sa ga satane.


2.1 Mafoko a a thaletsweng ke a dikarolopuo dife?  A dirise mo dipolelong.

2.2 Dirisa lefoko batho mo dipolelong jaaka

2.2.1
sediri sa polelo. 

2.2.2
sedirwa sa polelo

2.2.3 thito ya lerui.

2.2.4 letlhalosi la sediriswa.

2.2.5 kopulatifi.

2.3 Go kaiwang ka lefoko le motsogapele?  

2.3.1
Dirisa  lefoko le le mo go 2.3 mo polelong.

2.3.2
Ke lefoko lefe le le nang le bokao jo bo tshwanang le lona.

2.4
Se segolo ke letlhaodi, mme ba ba rutegileng ke leamanyi.  Dirisa mafoko a  mo dipolelong go bontsha fa o a tlhaloganya.
3x2=(6)

5x2=(10)

2x2=(4)

2.5. Neela ka malatodi a ‘mmaba’ le ‘ikgantsha’, mme o a dirise go bopa dipolelo tse di tlhabosang.  

2.6
Inola maele a MABEDI go tswa mo  temaneng, mme o a dirise mo dipolelong go bontsha fa o a tlhaloganya.

2.7 Neela lekaelagongwe la ‘kilano’ mme o dirise lefoko leo mo polelong.

2.8 
Go kaiwang ka matsamaelane?  Kwala matsamaelane a le MANE a lefoko le ‘motho’, mme o a dirise mo dipolelong tse di tlhabosang.

2.9 O itse jang gore mafoko ‘kilano’ le ‘dipolaano’ ke maina?  A dirise mo dipolelong go tshegetsa karabo ya gago.

2.10 Dirisa lefoko “ditlhogo” GABEDI mo dipolelong go bontsha bokao jo bo farologaneng.
2x2=(4)

2x2=(4)

5x2=(10)

1+1+1=(3)

1+1=(2)

